
Uprava policije

Uprava policije MUP TK - Pretresom pronađena droga i oružje,
jedno lice lišeno slobode

 18.02.2026 

Policijski službenici Uprave policije MUP-a TK-a, Sektora kriminalističke policije (Odsjek za borbu protiv zloupotrebe opojnih droga) uz
asistenciju Jedinice policije za specijalnu podršku, su dana 17.2.2026. godine na području grada Tuzla, radeći na sprečavanju,
otkrivanju i identifikaciji izvršilaca krivičnih djela iz oblasti zloupotrebe opojnih droga, a postupajući po naredbi Općinskog suda u Tuzli i
uz saglasnost kantonalnog tužioca, izvršili pretresanje kuće, pomoćnih objekata i vozila koje koristi R.B., rođen 1989. godine iz Kladnja.

Prilikom pretresanja pronađeni su i oduzeti sljedeći predmeti: 3 pištolja, ručna bomba, 66 kom. municije različitog kalibra, 18 pakovanja
sa sadržajem biljne materije koja svojim izgledom asocira na opojnu drogu, 13 pakovanja sa sadržajem bijele materije koja svojim
izgledom asocira na opojnu drogu, dvije vage za precizno mjerenje, mašina za vakumiranje i mobilni telefon. Pronađene materije biće
predmet potrebnih vještačenja, nakon čega će kao i ostali dokazi biti korišteni u daljem toku postupka.

Nakon kriminalističke obrade R.B. će uz Izvještaj biti predat Kantonalnom tužilaštvu Tuzlanskog kantona na dalje postupanje zbog
postojanja osnova sumnje da je počinio krivična djela iz člana 238. Krivičnog zakona Federacije BiH - Neovlaštena proizvodnja i
stavljanje u promet opojnih droga i člana 371. istog Zakona - Neovlašteno držanje oružja ili eksplozivnih materija.

